
AGAKIZA SI IGIKINISHO ( Igicye cya makuminyabiri  na rimwe )  

Ntangiye kino kiganiro mbashimira ko mukunda gufata umwanya wanyu kugirango mutege amatwi ibyo Imana iriho itubwira muri ino minsi ikomeye ibanziriza ukugaruka kw’Umwami  wacu Yesu-Kristo. Imana ni umubyeyi wacu udukunda kurusha ababyeyi batubyaye ndetse no  kurusha abana twabyaye.  Ni cyo gituma Imana itariho yihanganira na gato, kubona uburyo twebwe abana b’ abantu tutariho twitaho ubugingo bwacu, ahubwo, tukaba, ubuzima bwo muri ino si ari bwo turi gushira imbere. Ni kuri izo mpamvu, kugirango hatazagira uwireguza kutaba yaramenye uko yabigenza ngo abone ubugingo buhoraho, Imana yo ubwayo, yihagurukiye kutwibwirira no kutwiyigishiriza, kugira ngo tutazatahukana amazero tukarimbuka. Nyamara, twige vuba na bwango tumenye, twigishe n’abandi, kuko  Imana ikomeza kumbwira ngo mbabwire ngo : ‘’ Nimuhugukire ibye, abiyobagiza, n’abaninira iby’Imana baragowe. Abisubiyeho, bakava mu nzira impfunganye ijana abantu mu Bugingo buhoraho, bagasubira mu nzira yagutse ijana abantu mw’irimbukiro, ni bo benshi. Kandi tumenye ko  abakurura ibirenge, ko bazatahukana zero ‘’. Harabantu bari gushakira Imana aho itazabonerwa. Mureke gushakira Imana mu Madini, mureke kuyishakira mu bana b’abantu, mureke kuyishakira mu bigirwamana no muri za Nyabingi. Aho hose si ho muzayibonera, muzayibonera muri Yesu-Kristo ari we Jambo ry’Imana. Ngo nitwambare imbaraga kuko igihe cyo guhemba no guhana kiri bugufi. Imana rero idufashe twese gutega amatwi Ijambo ryayo, idufashe no kurisobanukirwa, kandi idushoboze no kurishira mu bikorwa. Kuko, abariho bakerensa ibyo Imana iri kutubwira, ni bo ubwabo bari kwiciraho iteka. Ngo, nitumenye ko atari igihe  cyo kudamarara, nitwihute twitegure tutazajana umugayo cyangwa amadeni duheraniye Imana n’abantu, tugahusha ijuru “.  

Muri Yohana 12 : 44 – 48, Yesu ngo yakirije ijwi aravuga  ati : Unyizera, si jye aba yizeye, ahubwo, aba yizeye uwantumye. Numbonye, aba abonye uwantumye. Naje mw’isi ndi umucyo, kugirango unyizera wese ataguma mu mwijima. Ariko, umuntu niyumva amagambo yanjye ntayitondere, si jye umuciraho iteka, kuko ntazanywe no guciraho abari mw’isi ho iteka, ahubwo naje kubakiza. Unyanga ntiyemere amagambo yanjye, afite umuciraho iteka. Ijambo navuze, ni ryo rizamuciraho iteka ku munsi w’imperuka. Amen. N’ukuri, Ijambo ryose ryavuye mu kanwa k’Uwiteka Imana yacu, nitutaryitaho, ni ryo rizaducira urubanza ku munsi w’amateka. N’ubu, Imana iracatubwira kugirango hatazagira ugira icyo yireguza. 

Muri Ezekiyeri 30, muzayisomere yose. Ariko amagambo ngiye kubabwira ari muri kino gice, si ayo kubatera ubwoba nk’uko bamwe babivuga ngo  harabariho bavuga iterabwoba. Ntabwo ari iterabwoba, nukugirango hatazagira uwirarira ngo n’amahoro kandi atayahari. Nukugirango hatazagira abatungurwa ngo bonywe nk’uko ubutumwa bwa 2012 butubwira ko hariho abagiye kwonywa kuko basinziriye. Imana iriho idukangura, ngo nimukanguke muve mu bitotsi, umunsi w’Uwiteka, umunsi w’amateka y’Imana, uregereje. Imana iratuburira kuko idukunda nk’uko yavuze muri Amosi 3 : 7 iti : ‘’ Ni ukuri, Uwiteka Imana ntizagira icyo ikora, itabanje guhishurira abagaragu bayo b’abahanuzi ibihishwe byayo. ‘’. Tumenye ko Imana yahagurukiye gusoza ibyo yatubwiye byose. Twisubireho twakire umugisha w’Imana tureke kwakira umuvumo. 

Ijambo rero riri muri Ezekiyeri 30 riratubwira mu magambo make riti : Nimwumve uko Umwami Uwiteka avuga ati : ‘’ Nimuboroge uwo munsi uzabona ishyano. Kuko umunsi ugeze bugufi. Ni ukuri, umunsi w’Uwiteka uri hafi, uzaba umunsi w’ibicu, ube igihe cy’abanyamahanga. Abanyamahanga ari bo banyabyaha, bazajana n’abantu b’uruvange bose, abananiwe kwivangura n’abo badasangiye urugendo, abananiwe kwivangura n’ab’isi, abananiwe kwivangura n’ababayobya, abananiwe kwivangura mu ruvange rw’amadini, abo bose bazajanana n’inkozi z’ibibi zose, barimburanwe n’ibigirwamana byabo. Abahagarikiye abanyabyaha na bo bazagwa. Ndetse n’abafasha babo na bo bazagwa. Ba ntirumveho bazagwa, abiraye n’abiyobagiza na bo ntibazasigara. Abigize ba sindabibazwa, ba ntibindeba na bo bazagwa. Abiremeye ibihome, bibabuza kugera ku Mana na bo bazagwa. Ndetse na babereye abandi ibikuta bakababuza kugera ku Mana, bakitambika hagati y’Imana n’abandi bantu na bo bazabizira, bazabona ishyano. Urumva rero mu by’ukuri, tugomba kuba maso, kandi tukagendana ubwenge, hatagira abaduhendesha ubwenge bwabo ngo batuvangire dutakaze connexion n’Imana yacu, tukava mu nzira y’Agakiza. Abatari maso, umunsi w’Uwiteka ntibazawuva i mbere.     

Twibutsanye rero ko ari icyumweru cya makuminyabiri na rimwe tuganira ku mfunguruzo eshatu zifungura ijuru arizo : Agakiza, amaraso ya Yesu - Kristo, imirimo. Twatangiriye ku rufunguruzo rwa mbere ari rwo Agakiza. Twavuze ko Agakiza ko ari Yesu, ko ari Ijambo ry’Imana. Tuvuga ko Agakiza kazanwe mw’isi n’Imana ko katazanywe n’umuntu n’umwe cyangwa idini na rimwe. Kazanywe na Data wa twese, Uwiteka, ni we waduhaye Umwana we w’ikinege ariwe Yesu- Kristo kugirango adukize.  

Twavuze ko kugirango dusobanukirwe neza Agakiza icyaricyo, tumenye n’ingene twakizwa, ndetse  n’ingene twagendera mu Gakiza, tuzakaganiraho twishura ku bibazo 7 bikurikira :

· Agakiza ni nde ? 

· Agakiza kazanwe na nde mw’isi ?

· Kubera iki Agakiza kaje mw’isi ?, katumariye iki ? 

· Dukizwa gute ? Dikizwa iki ?  

· Intambwe zo mu Gakiza ni izihe ? 

· Ese abadakijijwe ntabwo bazaja mw’Ijuru ? 

· Kubera iki hariho abantu badakizwa ? 

Ibibazo 4 bya mbere, tumaze kubiganiraho mu buryo burambuye . Ku kibazo cya gatanu kitubaza intambwe zo mu Gakiza izarizo, twatangiye kuziganiraho mu byumweru bishize, tuvuga ko kugirango dukizwe tumaramaze ko tugomba gukora intambwe 5 : Uguhitamo, ukwimuka, ugusezerana, uguhinduka, ugukora imirimo myiza. Intambwe ya mbere n’iyakabiri,  twaraziganiriyeho mu buryo burambuye. Kuva mu cyumweru gishize, twatangiye  kuganira ku ntambwe ya 3 ariyo Gusezerana. 
 Twavuze ko ntababasha kugendana ngo bafatanye urugendo batasezeranye. Twavuze ko natwe kugirango tugendane n’Umutware wacu Yesu-Kristo, tugomba kugiranira amasezerano yihariye. Tugomba kumusezeranya mbere na mbere guhinduka ibyaremwe bishya kandi duhinduwe na we. Tugomba icya kabiri kumusezeranya kumukorera dukorana na we. Ibi byose tuzabishobozwa no kwemera  kwakira  ubuntu bw’Imana bugizwe n’Ijambo rye, Imbabazi z’Imana ndetse n’Imbaraga  z’Imana ari wo Mwuka Wera. Tuzabishobozwa kandi no kwemera  kugendana n’Imana amanywa n’ijoro, tukemera  kwomatana na we ari ko kuba maso.

Uno munsi, turakomeza kino kiganiro tureba hamwe icyo twakora kugirango Imana itwizere yakire n’amasezerano yacu, ndetse iduhe n’amasezerano yayo kandi iyakomeze. Yirahire ko no kuyasoza ko izayasoza. 
Ni iyihe miterere Imana idushakaho kugirango yemere gusezerana na twe ? 
Imana ntabwo isezerana n’abantu abari bose. Imana kugirango yemere gusezerana nawe, hari ibyo ugomba kuba wujuje, hari za conditions iguha. 
Kuva kera, twafatira urugero ku batubanjirije. Duhereye  ku babyeyi bacu ba mbere, Adamu na Eva, Imana yabaremanye ishusho ye, irangije ibaha ubutware ku byo yaremye byose, ibatereka muri Edeni, ibaha Umwuka we, w’ubugingo buhoraho, ariko, kugirango ayo masezerano akomezwe iteka ryose, Imana yabahaye itegeko, irababwira iti : ‘’ nimutaryubahiriza ngo munyumvire, nzabanyaga ibyo nabahaye byose, ndetse no gupfa muzapfa ‘’ Kandi ni ko byagenze, ku bwo kutumvira Imana, Imana yarabanyaze, yisubiza ibyo yari yarabahaye byose. Nitwe tuja dutuma Imana idakomeza amasezerano yaduhaye, ikisubiraho, ikatunyaga n’ibyo yaduhaye kubera ukutubahiriza kwacu ibyo Imana idusaba. 

Twarangiza, tugatangira gutuka Imana tukayita ingome, tukayita umunyabinyoma, kandi aritwe byaturutseho. Ni nka wa mugani ngo ingwe igutwara igitungwa ikagutanga kurakara. Natwe, ni ko tuza tumerera Imana. Abantu nk’abo batabasha kwuzuza ibyo Imana ibasaba ngo buzure n’Imana, ni bo bari kuyinaniza. Muri messages Imana yampaye, haraho Imana itubwira iti : ‘’Munyambura imbaraga kubera ibicumuro byanyu’’. N’Ijambo ry’Imana riratubwira riti :’’ ‘’Ukuboko kwanjye ntikwabaye kugufi ngo kunanirwe gukora, ahubwo gukiranirwa kwanyu ni ko kwatumye mbima amaso’’.  
 Imana irongera ikatubwira  muri Yesaya 1 : 19 iti : ‘’Nimwemera mukumvira muzarya ibyiza byo mu gihugu. Ariko nimwanga mukagoma inkota izabarya, kuko akanywa k’Uwiteka ari ko kabivuze ‘’. 

Dufashe urundi rugero  kuri Aburahamu, kugirango  Imana isezerane na we, hari icyo yamusabye gukora. Kandi,  kugirango Imana ikomeze amasezerano yamuhaye yirahire ko izayasoza, yabanje kugerageza ukwizera kwe mu Mana, urukundo yari afitiye Imana,  ndetse no kwumvira kwa Aburahamu.  
Mw’Itangiriro 17 : 1-2, Ijambo ry ‘Imana riratubwira riti : ‘’Aburahamu amaze imyaka mirongo urwenda n’icyenda avutse, Uwiteka aramubonekera aramubwira ati : Ni jye Mana ishobora byose, ujye ugendera imbere yanjye kandi utungane rwose. Nanjye ndasezerana isezerano ryanjye nawe, nzakugwiza cyane ‘’.
Uwiteka yaramubwiye ati, ngufitiye amasezarano, ngufitiye umugambi mwiza, ariko kugirango  nguhe iryo sezerano, ugendere imbere yanjye kandi untunganire gose. Aburahamu yagerageje kubana n’Imana, imusezeranya urubyaro yari yarabuze, amusezeranya kurondoka cyane no kuba Se w’amahanga. Nyamara, kugirango Imana yirahire gukomeza amasezerano yamuhaye, yaramugerageje ngo arebe by’ukuri ko Aburahamu ari umwana we nyakuri, yubaha Se, amwizeye kandi amwumvira. Mu kumugerageza, yamusabye umwana we w’ikinege yari yamuhaye ngo namumutambireho igitambo cyonswa. Aburahamu ntiyahigimye, nta n’ubwo yagishije inama umugore we, bwarakeye, aja gukora ibyo Imana yari yamusabye gukora. Aburahamu aba yiyemeje gutyo ko ari uw’Imana by’ukuri, kandi ko yizeye Imana ko ibyo yamusezeranije ari ukuri, ko Imana itabesha. Buriya, yagiye azi neza kw’Imana iriho imugerageza, ko itaza kwemera ko umwana we apfa, kuko ariwe yagomba kuboneramo umugisha wo kwororoka akaba ubwoko bukomeye. Imana ibonye ukwemera kwe mu byo bavuganye,  amubuza ko amutambira Isaka umwana we, amuha intama yo kumutambira aramubwira ati : Ntukoze ukuboko kuri uwo muhungu, ntugire icyo umutwara, kuko ubu menye yuko wubaha Imana, kuko utanyimye umwana wawe w’ikinege. Arongera aramubwira ati : Ndirahiye, ni ko Uwiteka avuga, ubwo ugenjeje utyo ntunyime umwana wawe w’ikinege, yuko no kuguha umugisha nzaguha umugisha, no kugwiza nzagwiza urubyaro rwawe ruhwane n’inyenyeri zo mw’ijuru, kandi ruhwane n’umusenyi wo mu kibaya cy’inyanja, kandi ruzahindura amarembo y’ababisha barwo. Kandi mu rubyaro rwawe ni mo amahanga yose yo mw’isi azaherwa umugisha kuko wanyumviye. ( Itangiriro 22 : 12, 16-18 ). Izo nkuru, mushobora kuzisomera muri icyo gicye cyose. 
Turebe urundi rugero rwa Yosuwa, Mose amaze gupfa yamusimbuje Yosuwa kugirango yambutse ubwoko bw’Abisarayeri bave mu butayu barimo  bagere mu gihugu cy’amasezerano. Imana imuha iryo sezerano yaramubwiye ati : ‘’ Komera ushikame kuko uzatuma aba bantu bazungura igihugu narahiye ko nzaha ba sekuruza babo. Icyakora, ukomere ushikame cyane, kugirango witondere amategeko yose umugaragu wanjye Mose yagutegetse. Ntuzayateshuke uciye iburyo cyanga ibumuso, kugirango ubashishwe byose aho uzaja hose. Ibiri muri iki gitabo cy’amategeko, ntukarorere kubihamisha akanywa kawe, ahubwo uje ubitekereza ku manywa na nijoro kugirango ubone uko ukurikiza ibyanditswemo byose. Ni ho uzahirwa mu nzira zawe, ukabashihwa byose. Mbese si jye ubigutegetse ? Nuko, komera ushikame, ntutinya kandi ntukuke umutima, kuko Uwiteka Imana yawe iri kumwe nawe aho uzaja hose.                       ( Yosuwa 1 : 6-9 ) Icyo gice mucisomere cyose. 
Amasezerano y’imigisha  ari mu Gutegeka kwa 2 mu gice cya 28 , cyose muze kucisomera, ni ay’abantu bose, ariko azabonywa n’abakunda Imana, bakayumvira, bakayubaha kandi bakanayubahisha. Ku murongo wa 1-2, Imana yaratubwiye iti : ‘’ Nugira umwete wo kumvira Uwiteka Imana yawe, n’uwo kwitondera amategeko ye yose yo mu isi, Uwiteka Imana yawe izagusumbisha amahanga yose yo mw’isi, kandi iyi migisha yose izakuzaho ikugereho niwumvira Uwiteka Imana yawe . ………………’’
Imana, yiteguye kutugirira neza no kuduha imigisha yose twipfuza, ariko, ni twe tumuca intege kubera agasuzuguro kacu dusuzugura Imana ku bwo kutumvira ibyo Imana idushakaho byose bigomba kubanziriza gusorezwa ibyo twasezeranijwe. Byose, ni twe bihagazeho. Ntitugasubire rero guta umwikomo ku Mana yacu. Ahubwo, abariho bata umwikomo ku Mana, ha gusuzuma bo ubwabo impamvu amasezerano yabo yaheze ngo bikosore, bari kwitandukanya burundu n’Imana. 
Erega, tugomba kugeragezwa kugirango twiyemeze twebwe twenyene nk’abana b’Imana, baragwa ibya Se.  Nyimba tuneshejwe tugatakaza ukwihangana no kwizera mu Mana, tugatakaza urukundo twakunda Imana ku bwo kugeragezwa, tuba twiyemeje ko tutari ab’Imana turi aba Satani. None Imana izakomeza amasezerano n’abana b’umwanzi we gute ? Ko abana b’umwanzi baba ubwabo bahindutse abanzi b’Imana. Twirinde, tumenye uko tugenda. Ntitugateshuke. Ijambo ry’Imana riri muri Mika 7 : 7 na 9 riratubwira riti : ‘’ Nzahoza amaso ku Uwiteka, nzategereza Imana impe Agakiza,  Imana yanjye izanyumvira. Nzihanganira uburakari bw’Uwiteka kuko namugomeye, kugeza ubwo azamburana akantsindira ‘’. Twari dukwiye kwihanganira ingaruka z’ubugaba bwacu, tukihanganira ingaruka z’ibibi dukora ha gukomeza guta ishavu ku Mana no kuyirakaza, tugaca bugufi tugasaba imbabazi kugirango Imana yigarure, itugarukire. Tugomba kwemera ihame rigenga ino si ko umuntu wese asarura ibyo yabibye. Ni ho tuzamenya kugendana n’Imana, no kwiyemeza gufata twebwe ubwacu ubuzima mu biganza byacu. Tugomba kumenya kandi ko Imana itumerera uko tuyimereye, itugenza uko tuyigenza. Twebwe turashaka gusorezwa amasezerano kandi twebwe tukumva ko dufite uburenganzira bwo guhemukira Imana Turashaka ko Imana ihora itunezereza kandi twebwe ata kindi dukora atari ukuyirakaza. 
Ijambo ry’Imana riri muri Zaburi 18 : 26 rirabitubwira neza riti : ‘’ Dawidi yabwiye Imana ati : Ku munyambabazi, uziyerekana nk’umunyambabazi. 
Ku tunganye, uziyerekana nk’utunganye. 

Ku utanduye, uziyerekana nk’utanduye. 

Ku kigoryi, uziyerekana nk’ugoramye. 

Dufite abacamanza babiri bakomeye imbere yacu, ni twebwe bo kwiburanira ku bw’imyifatire yacu, imivugire yacu, imitekerereze yacu ndetse n’imikorere yacu. Ni twebwe bo guhitamo uwo twegukira uwariwe. Nyimba ari Satani cyangwa Imana. Nitwegukira Imana, izadusoreza ibyiza yatuvuzeho byose. Ariko, nitwegukira Satani imivumo yose igenewe abanzi b’Imana, na yo izatugeraho. 
Ijambo ry’Imana riri muri 2 Gutegeka  28 : 15, riratubwira riti : ‘’ Ariko nutumvira Uwiteka Imana yawe ngo witondere amategeko yayo y’uburyo bwose ngutegeka uyu munsi, iyi mivumo yose izakuzaho ikugereho. Uzaba ikivume mu mudugudu, uzaba ikivume mu mirima, hazavumwa imbuto zo mu nda yawe ….. Uwiteka azakoherereza umuvumo no guhagarikwa umutima no kubwirwa ibyago bizaza, mu byo ugerageza gukora byose kugeza aho uzarimbukira ukamarwa vuba, aguhora ibyaha bikomeye uzaba ukoze byo kumwimura. ………………’’
Kuki twebwe twanga kugeragezwa kugirango Imana idusezeranye, kandi ikomeze amasezerano yaduhaye, kandi n’Umwana we w’ikinege Yesu-Kristo na we kugirango atangire umurimo wa Data yarageragejwe nka twe twese. Yiyemeza nk’Umwana w’Imana koko ntiyateshuka ngo yemere ibinyoma bya Satani, ahabwa umugisha na Se, ngo abamarayika baciye bamanuka baramukorera.      
Umwami wacu Yesu-Kristo, na we hari za condtitions yaduhaye kugirango amasezerano yo gukoreshwa na we, ndetse no kubona ubugingo buhoraho asoze. Yaratubwiye ko kugirango tumubere abakozi ko tugomba kuba tumwizera, kandi ko tugomba kumukurikira. Muri Yohana 12 : 25, Umwami Yesu yaratubwiye ati : ‘’Umuntu nankorera ankurikire.  Kandi na none muri Yohana 14 : 12 , Umwami yesu arongera aravuga ati : Ni ukuri ni ukuri, ndababwira y’uko unyizera, imirimo nkora na we azayikora ndetse azakora n’iyiruta kuko njya kwa Data. Imana rero kugirango iduhe umurimo wayo, izabanza ipime ukwizera kwacu, yongere idusuzume irebe ko tugenda koko nka Yesu-Kristo, irebe ko turi abigishwa nyakuri ba Yesu-Kristo. 
Umwami Yesu yaranatubwiye ko kugirango azaduhe ubugingo buhoraho ko tugomba kwiyanga tukanga ubugingo bwacu kugirango dukize  ubugingo bwa benshi. Umwami Yesu adusaba kwitanga. Adusaba kwigomwa muri byose tukarekeraho kwikunda, tukarekeraho guhora twishira imbere, ahubwo tugashira imbere Imana na bagenzi bacu. Umwami Yesu adusaba kuba abahereza ntitube abaherezwa. Imana idusaba kwoza ibirenge bya bene Data. Imana rero ihora idusuzuma kugirango irebe ko umuzi wo kwikunda watuvuyemo cyangwa ukiturimo. Kandi tuzi ko umugisha wo kubona ubugingo buhoraho ko utegekeye mu rukundo nk’uko Ijambo ry’Imana ribitubwira muri Zaburi 133.  
Umwami wacu Yesu-Kristo yabitubwiye muri aya magambo muri Yohana 12 : 25 ati : 
‘’ Ukunda ubugingo bwe azabububura, ariko uwanga  ubugingo bwe kuri iyi si azaburinda ageze  ku bugingo buhoraho.  

Kugirango ubane mu masezerano n’Imana, winjire muri partenariat n’Imana, ube le partenaire de Dieu, mugiranire alliance, bisaba kwizerana no kudahemukiranira. Imana ihora ari iyo kwizerwa kuko Imana ihorana ukuri muri yo. Kandi Imana ntabwo yigera ihemuka. Ahubwo twebwe, ni twe tugomba kuba abizerwa, tugatuma Imana itugirira icyizere. Imiterere  Imana idusaba  kugirango tube abizerwa ni iyi :  
1. Tugomba kuba turi abantu bahagarara kw’Ijambo ryose twabwiye Imana, tukareka kuba abantu bahindagurika.
 Imana ntibasha kwizera abantu bahora bivuguruza mu byo bavuga no mubyo bakora. Imana yizera abantu bazi guhagarara ku ngamba bafashe ( Les gens fidèles) . Tugomba kuba rero indahemuka, ni yo rwoba rukambye, tugahora tuvuga nka Yobu tuti : ‘’ Kugeza ubwo nzapfa, sinzikuraho kuba inyangamugayo. Gikiranuka kwanjye ndagukomeje, ntabwo nzakurekura, ntabwo umutima wanjye uzagira icyo unshinja nkiriho ‘’. ( Yobu 27 : 5b- 6 ). Imana, ntibasha kubana ndetse nta n’ubwo ibasha kwihanganira abantu bica isezerano bamusezeranije. Imana iri kubaza abantu nk’abo iti : Uzakora hirya no hino ugeze hehe ? 

 Abany’Istraeli baje batubera akabarore. Imana imaze gutegeka Abany’Istraeli ngo bareke abaretwa babahe ubwigenge. Barabanje barabyemera, barekura abaretwa babo baragenda. Ariko haheze igihe gito bisubiraho barabagarura ngo bakomeze bababere abaretwa. Imana yararakaye iravuga iti : ‘’Nzatanga abantu bishe isezerano ryanjye, ntibasohoze amagambo y’isezerano basezeraniye imbere yanjye ‘’. ( Yeremiya 34 : 18 )  Imana, tugomba kumenya ibyo yanga n’ibyo ikunda. Iyo umusezeranya ibintu bwaca ukabihindura, cyangwa, ukabikora uko utabimusezeranije, ugapfa gukora, Imana icya ikuramo ake karenge, ikisubirira iwe ( Hoseya 5 : 15 ) . Tugomba kumenya ko Imana ari Imana ikomeye idakinishwa. Hako usezeranya Imana ibyo utazakora, wapfuma uceceka. Imana yanga injajwa, yanga abantu batagira aho bahagaze. Yanga abantu batagira ijambo, bahora bihindukiza mw’ijambo. Ntabwo yakwizera abantu batagira ifatiro. Uno munsi bamubwira ibintu, ejo bakabihakana. Uko, ni ugusuzugura Imana. Imana ntabwo ikorogeshwa agati. Imana, ntabwo wayisokwesha ngo ugiye kuyikorera kandi ubesha. Imana, nutayikorera, abandi bazayikorera. Gukorera Imana ni mu nyungu zawe kuko ni wewe uzasarura. Ibyaribyo byose, tuje tumenya ko Imana atari igikinisho cyacu, kandi ko atari mubyara wacu tubyaruzanya ngo tumubwire ngo nari naguhenze. Umuntu ugambira ntasoze, nta juru azabona. Imana ntabwo yabana n’abantu bameze nk’uruvoruvo, abantu bahindurwa n’ibihe, abantu bahindurwa n’ibigeragezo n’ibindi.    

N’Umwami wacu Yesu - Kristo ubwe yaratwibwiriye ati : ‘’ Kandi ndababwira yuko Ijambo ry’impfabusa ryose  abantu bavuga, bazaribazwa ku munsi w’amateka. Amagambo yawe ni yo azagutsindishiriza, kandi n’amagambo yawe ni yo azagutsindisha. ‘’ ( Matayo 12 : 36-37 ). Rero, ibyo uvugira imbere y’Imana ubimusezeranya, ntubikore, ni byo bizagucira urubanza. Kandi nukora ibyo wamusezeranije, bizakomeza icyizere hagati yawe na we, kandi uzabibonera ingororano. 
Muri Danieli 11 : 32, Ijambo ry’Imana riratubwira riti : ‘’Abaca mw’isezerano azabayobesha kubasheshenga ‘’. Rero abatabasha kwubahiriza amasezerano basezeranye n’Imana, na yo izabagenza uko bayigenje. Isuzume rero wisubireho urebe nyimba koko uri umwizerwa w’Imana, cyangwa nyimba warabaye akahebwe ?. Ni wewe wiyizi.   
2. Tugomba kuba turi abanyakuri 
Tugomba kuba abantu babasha kwipfungurira Imana, ntihagire na kimwe tumunyegeza. Tugomba kumuhishurira imigambi yacu yose, tukamuhishurira  ibitubabaje n’ibitunejereje, tukamubaza ibyo tudasobanukiwe, tukamusaba ibyo dushaka, ndetse tugatwikurura imbere ye n’ibyaha byacu byose, tukamwereka intege nke zacu zose, tukamusaba imbabazi ndetse n’imbaraga zo kubivamo. Imana ntishobora gusezerana n’ababeshi. Ntishobora kubana n’indyadya. Imana yarambwiye Ijambo rikomeye iti : ‘’ Uburiganya bwo mu mutima, bwirukana Umwuka Wera’’. Umuntu uriganya utavuga ukuri, umuntu ukora ibinyuranye n’ibyo avuga, umuntu uvuga ibinyuranye n’ibyo atekereza, umuntu w’imitima ibiri, ntashobora kubana n’Imana. Imana rero ntabwo ibasha gusezerana n’abo batari kumwe. Muri message ya gatatu Imana yampaye iduhamagarira kuva mu buryarya, Imana yarivugiye iti : ‘’  Ndi Imana Yera kandi ntabwo nkorana n’ububeshi. Umuntu ubesha, yanabeshe, azanabesha, niyihane ubu nyene, imbere y’uko uburakari bwanjye bukara ‘’.   
Tugomba kuba abanyakuri imbere y’Imana ndetse no mu mibanire yacu n’abandi bantu. Ijambo ry’Imana riri muri Zekariya 8 : 16-17, Imana iratubwira uburyo yanga ibinyoma muri aya magambo : ‘’ Ibyo muzajya mukora ni ibi : Umuntu wese ajye avugana ubyukuri na mugenzi we, mujye muca imanza zitabera z’amahoro muri mu miharuro yanyu. Kandi, ntimukagambanirane mu mitima yanyu, ntimukemere indahiro z’ibinyoma zose kuko ibyo byose aribyo  nanga. Ni ko Uwiteka avuga. Nuko, nimukunde ukuri n’amahoro. 
Nuko rero, dukunde ukuri, twange ibinyoma, kuko Imana itabasha gusezerana n’abanzi be.             Kandi tumenye ko ukuri ko ari Ijambo ry’Imana, ko ari Yesu-Kristo. Umuntu utagira ukuri muri we, ntaba afite Ijambo ry’Imana muri we, ntaba afite Yesu-Kristo muri we. Umwami Yesu adusengera imbere yo kudupfira yabwiye Data ati : ‘’ Ubereshe ukuri : Ijambo ryawe ni ryo kuri ‘’ .  Kandi Umwami Yesu yarivugiye ati : ‘’Ni jye nzira n’ukuri n’ubugingo’’. Umuntu rero utagira Ijambo muri we, ngo arigenderemo, agendere mu kuri, ntabwo yagiranira amasezerano n’Imana,  ahubwo aba aciye kubiri na yo. Umuntu uba mu mategeko y’Imana ni we uba mu kuri nk’uko Ijambo ry’Imana riri muri Zaburi  119 : 104,  118 ritubwira riti : ‘’ Amategeko wigishije ampesha guhitamo, ni cyo gituma nanga inzira z’ibinyoma zose  . Wasuzuguye abiyobagiza bose amategeko wandikishije, kuko uburiganya bwabo ari ibinyoma.’’ . Rero, umuntu wese w’umunyabinyoma, aba yisuzuguje imbere y’Imana. Umuntu wikuraho ubupfasoni n’ubunyangamugayo, ntashobora kugiranira amasezerano n’Imana. 
‘
3. Tugomba kuba turi incuti nyancuti z’Imana 

Kugirango kandi Imana ikwizere mugiranire amasezerano igukoreshe, ugomba kuba uri incuti ye nyancuti.  Muri Zaburi 91 : 14-16, Imana irabitwibwirira neza iti : ‘’Kuko yankunze akaramata, ni cyo nzamukiriza, nzamushira hejuru kuko yamenye izina ryanjye. Azanyambaza nanjye mwitabe, nzabana nawe mu makuba no mu byago, nzamukiza muhe icyubahiro. Nzamuha uburame, kandi nzamwereka Agakiza kanjye.’’ 
Imana isezerana n’abayikunda. Ugomba kuba wuzuye urukundo ukunda Imana.  Ugomba kuba utari umuntu wishakira ibyubahiro n’ibikunezereza ku giti cyawe, ahubwo ugomba kuba uri umuntu ushakira Imana icyubahiro, kandi ukunda kunezereza Imana. Ugomba kuba uri umuntu wumva ko ubereyeho Imana nk’uko Yesu yari ameze. Yakunda kubwira abantu ngo si jye nishakira icyubahiro, uwo ngishakira arahari, ni Data wantumye. Natwe, si twe tugomba kwishakira icyubahiro, tugomba kugishakira uwadutumye. Yaja abwira n’abantu ngo : Ibiryo byanjye, ni ugukora umurimo wa Data. Natwe, tugomba kugera kuri urwo rugero rwo gushira imbere umurimo wa Data ha gushira imbere inda zacu.  
 Hari irindi Jambo yambwiye ngo mbabwire ngo : ‘’Imana ni we Mugabo wanyu, ni we mutware wanyu, ariko, abantu benshi ngo bari kwishakira ibibanezereza bo ubwabo, ntabwo bari gushaka ibinezereza Imana, Umwami wabo ‘’.  
‘’N’Ijambo ry’Imana riri muri Hoseya riratubwira neza riti : Ubwoko bwanjye bwishimira kungomera, nubwo bahamagarirwa kwerekeza amaso yabo kw’Isumbabyose, ariko nta numwe uyihimbaza ‘’. ( Hoseya 11 : 7 )
 Abantu benshi bari kwinjizwa mu Gakiza gushengerera Umwami Yesu ku bwo kwikunda, kugirango barebe icyo bamukuraho. Nta kindi bagamije atari ukugirango Yesu arengere inyungu zabo. Ibyo biri kugusha benshi kuko babuze mu Gakiza ibyo bari biringiye, ku bwo kutabasha kwihangana, barasezeye, babivuyemo, barivumbuye, abandi bazinutswe Imana n’iby’ayo , abandi babirimo batabirimo kuko mu kanywa kabo ni imyidogo no kwitotomba gusa, nta shimwe rikiba mu mitima yabo no mu kanwa kabo. Hari n’abageze ku rugero rwo gutuka Imana. Nyamara mwitonde mwa bakristo mwe, mumenye ko gusesereza Umwuka Wera tuwutuka tuwubwira uko twishakiye, ko dushobora kwikururira guciribwaho Iteka tukiri bazima. Umwami Yesu yarabivuze muri Matayo 12 : 30-32 ati : Uwo tutabana ni umwanzi wanjye, kandi uwo tudateranyiriza hamwe arasandaza. Ni cyo gitumye mbabwira y’uko abantu bazababarirwa icyaha cyose n’igitutsi, ariko gutuka Umwuka Wera ni icyaha kitazababarirwa. Kandi umuntu wese usebya umwana w’umuntu azababarirwa, ariko usebya Umwuka Wera ntazababarirwa, n’aho haba mu gihe cya none cyangwa mu gihe kizaza. 
Ibi biraterwa ahanini n’ubutumwa turi kwumva hirya no hino. Abavugabutumwa bigisha imigisha gusa yo muri ino si, baragwiriye, ndetse n’abahanuzi b’ibinyoma ni uko. Ubuhamya bwabo n’inyigisho zabo, ndetse n’ubuhanuzi bwabo, bishingiye ku maronko yo muri ino si. Birigwa bashusha imitwe abantu, berekeza abantu mw’irimbukiro ha kuberekeza ku Mana, kuko babakundisha iby’isi ha kubakundisha iby’Ijuru, kandi bazi neza ko abakunzi b’iby’isi ko ari abanzi b’Imana nk’uko Ijambo ry’Imana muri 1 Yohana 2 : 15-17 ribitubwira riti : ‘’Ntimugakunde iby’isi cyangwa ibiri mw’isi. Umuntu nakunda iby’isi, cyangwa ibiri mw’isi, gukunda Data wa twese wo mw’i juru ntikuba kuri muri we, kuko ikiri mw’isi cyose ari irari ry’umubiri, ari n’irari ry’amaso, cyangwa kwibona ku by’ubugingo bidaturuka kuri Data wa twese, ahubwo, bituruka mw’isi. Kandi isi irashirana no kwipfuza kwayo, ariko ukora ibyo Imana ishaka azahoraho iteka ryose ‘’.
 Abakristo, tugomba kugendana Ijambo ry’Imana ryuzuye muri twebwe, ni bwo buhanuzi  bw’Imana butavangiye, kugirango tubashe kurobanura imyuka, kandi turobanure ukuri mu binyoma. None kuko ata shaka benshi bafite ryo gusoma Ijambo ry’Imana, baroha muri bo ibyo bumvise byose bakabigira ukuri, bakabyizera bakabigenderaho, none, baraguye bagushijwe n’amasezerano y’amazi bapfunyikiwe, barategereje ibyo babwiwe birabura, none  byarabahahamuye imitima  bava mu Gakiza kuko ibyo bari biteze ataribyo babonye. Imana tumenye ko ntabwo izasoza amasezerano y’ibinyoma ngo mukunde mugume mu Gakiza. Abantu bose bazanywe mu Gakiza no kwishakira inyungu zabo bagiye kuja ku mugaragaro. Imana irambiwe no kwishushanya kwabo, ndetse n’abajanywe mu murimo w’Imana no kwishakira inyungu bo ubwabo bagiye gusezererwa amara masa.  Musubire mu Butumwa bwa 2012, mumenye ibigiye kubabaho, ahubwo bamwe byabagezeho. Imana yaravuze ngo abamukorera by’ukuri bamukunze, igiye kubafasha, nayo abamukorera bamubesha ngo baramukorera kandi bikorera, Imana igiye kubaba kure. Hari abihangiye imirimo mu murimo w’Imana, hari ba gwiyemeza mirimo batatumwe. Nyamara murebe, musubize amaso inyuma mwisuzume. Umuntu wese yagize Agakiza agakingirizo ko guhaza ibyipfuzo bye yihane hakiri umwanya, asabe Agakiza nyakuri Imana ikamuhe kuko kugeza ubu atako afite. Hari abantu bihenze ku Gakiza, bazi ngo baragafite atako bagira kuko bakakiriye ku mpamvu zabo bwite atari ukugirango bave mu bubata bwa Satani babane n’Imana. Abantu nk’abo rero ntibashobora kugira n’icyo basezerana n’Imana kuko batarinjira no mu mubare w’abana b’Imana. Abo Imana ibari kure.  

Ese, Imana ikubaye kure wabasha iki ? No kuvuga izina ryayo byakunanira. Ni cyo gituma bavuga ibisunitswe n’amarangamutima yabo akurikije ibyo bararikiye. Abantu nk’abo Bibiliya yita abigisha b’ibinyoma barahanuwe kuva kera. Muri 2 Petero 2 : 1-3, Ijambo ry’Imana ihoraho riratubwira riti : ‘’ Ariko, nk’uko hariho abahanuzi b’ibinyoma badutse mu bwoko bwa Istraeli, ni ko no muri mwe hazabaho abigisha b’ibinyoma, bazazana rwihereranwa inyigisho zirema ibice zitera kurimbuka, ndetse bazihakana Shebuja wabacunguye bizanire kurimbuka gutebutse. Ingeso zabo z’isoni nke benshi bazazikurikiza, batukishe inzira y’ukuri. Kandi irari ryabo rizabatera gushaka indamu kuri mwe bababwiye amagambo y’amahimbano, ariko iteka baciriwe ho uhereye kera ntirizatinda, no kurimbuka kwabo ntiguhunikira.’’
Muri ino minsi rero abantu nk’abo baruzuye, tugendane ubwenge. Ariko, kuko ibihe ariho bigeze nk’uko byahanuwe muri 2 Timoteyo 3 : 1- 5, ko mu bihe by’imperuka ko hazaza ibihe birushya kuko abantu bazaba bikunda bakunda impiya, abubu, ubwo ni bwo butumwa bakunda bubahanurira imigisha yo muri ino si. Iyo bariho babahanurira ibyo binyoma byabo barakoma amashi bagasakuza bigacika, bagasimbuka bakiterera hejuru. Ariko iyo babwiwe  kwihana ngo bave mu byaha batangira kwayuza no gusinzira.
 Pawulo yabwiye Timoteyo, muri 2 Timoteyo 4 : 2-4 ati : ‘’ Ubwirize abantu Ijambo ry’Imana ugire umwete mu gihe kigukwiriye  no mu  kidagukwiriye, uhane, uteshe, uhugure ufite kwihangana kose  no kwigisha, kuko igihe kizaza batazihanganira inyigisho nzima, ahubwo kuko amatwi yabo azaba abarya yipfuza kwumva ibibanezereza, bazigwiriza abigisha bahuje n’irari ryabo, kandi baziziba amatwi ngo batumva ukuri, bazayoba bakurikize imigani y’ibinyoma ‘’. 
Nyamara abantu bari guhahamugwa n’ubusa kuko ku bakunda Imana, ni igihe cyabo cyo gusubizwa, kandi bagiye kubona imigisha itagabanije. Umwami Yesu ntabwo ari umubeshi, ibyo yavuze byose bizasoza. Muri Matayo 19 : 29 Umwami Yesu yaratubwiye ati : ‘’ Umuntu wese wasize urugo cyangwa bene Se, cyangwa bashiki be, cyangwa se cyangwa nyina, cyangwa abana, cyangwa amasambu ku bw’izina ryanjye, azahabwa ibibiruta incuro ijana, kandi azaragwa n’ubugingo buhoraho’’. Urumva rero gukorera Imana ku bwo kuyikunda kuko turi abana be, tukitanga, tugatanga n’ibyacu ku bwo kwubaka Ubwami bwa Data, nta gihombo  kirimo, ahubwo bidufitiye inyungu nyinshi. No muri ino si, tuzabona umugisha, kandi tuzabane n’Umucunguzi wacu Yesu-Kristo iteka ryose.  
Nyamara abikunda bakanga Imana, ni igihe cyabo cyo guhanwa. Abantu bicajwe mu Gakiza, ndetse no mu murimo w’Imana n’ingeso mbi yo kwikunda. Mwisubireho amazi atararenga inkombe. Imana ntizabana namwe, nayo gusezerana namwe hoho ni umugani. Ndumva, nitwarangiza kino kiganiro ku gusezerana, nzabasubirizaho ubutumwa bwa 2012. Dore Umwaka ugiye kugera hagati. Umuntu wese azabasha kumenya nyimba ahagararanye n’Imana cyangwa adahagararanye nayo. Twisuzume tumenye aho turi kwerekeza ubuzima bwacu. Kandi abipfuza CD za 2012, muzishake aho nja kubabwira ndangije kino kiganiro kugirango zibafashe kumenya aho muhagaze.   
Hari abantu batari kuberaho Imana, ahubwo bari kwiberaho. Abantu ha gushakisha gushimisha Imana yabaremye, bari gushakisha ibihaza irari ry’imibiri yabo, ndetse n’irari ry’iby’isi, bagiye guhura n’akaga.    
Yuda yatubera isomo.Yatoranijwe n’Imana, arahamagarwa nk’izindi ntumwa zindi 11. Nyamara, ntiyitabye ku bwo gushaka kuba intumwa ya Yesu – Kristo koko, ahubwo, we yishakira ubukire kuri Yesu. Yesu yari yaramugize Agakingirizo. Ngo yagenzwa no kwiba Yesu, kandi yaramwibaga kuko ni we wari ujejwe ikigega cy’Umwami wacu Yesu-Kristo. Yari yaritabye Imana kugirango ahaze irari rye ry’iby’isi. Irari rye ryamugejeje kure, arinda acuruza Umwana w’Imana  ngo abone ubukire bwo muri ino si. None iherezo rye ryabaye kurimbuka.  N’uno munsi hariho abacuruza Umwana w’Imana ari we Jambo rye ngo bibonere amaronko. Na bo nyene iherezo ryabo ni ribi. Umwami Yesu yigeze ambwira ngo : ‘’ Nabaye igicuruzwa cyunguka cyane.’’  Nyamara, abariho batinyuka gucuruza Izina ry’Umwami wacu Yesu-Kristo, nibatisubiraho, icyari kubabera cyiza n’uko batoba baravutse nk’uko Yesu yabibwiye Yuda, kandi n’uko batoba baramenye n’Agakiza.      
Tuje twibuka rino Jambo Dawidi yabwiye umuhungu we Salomo amuraga ingoma ya Istraeli, ndetse amushikiriza umurimo Imana yari yarageneye uwo mwana wo kwumwubakira inzu aramubwira ati :’’ Nawe Salomo mwana wanjye, umenye Imana ya so ujye uyikorera n’umutima utunganye kandi ukunze, kuko Uwiteka agenzura imitima yose, akamenya ibyo imitima yibwira yose ‘’. ( 1 Ngoma 28 : 9 ) Ugomba rero gusezeranya Imana kuyikorera ku bw’urukundo umufitiye. Gukorera Imana nta rukundo umufitiye, ni ikizira k’Uwiteka. Abantu bameze gutyo, nta masezerano bashobora kugiranira n’Imana. Musome Abakorinto ba mbere 13.  
Twariho tuganira ku ntambwe ya Gatatu yo mu Gakiza ari yo ‘’ Gusezerana n’Umwami wacu Yesu-Krsto. Twavuze ko no kuva kuri Adamu na Eva ko Imana yagiye iha abantu amasezerano, kandi ko yagiye iyakomeza ku babashije kugendera mu mategeko y’Imana, bakayizera, bakubaha Imana, bakayumvira muri byose. No muri bino bihe turimo Imana iracari ya yindi. Conditions yaha abakera ni zo n’uno munsi aduha kugirango tubashe kugiranira amasezerano kandi akomezwe imbere y’Imana. Uno munsi twavuze ko Imana idusaba kuba turi abantu bahagarara kw’Ijambo ryose twabwiye Imana, tukareka kuba abantu bahindagurika. Tugomba kuba turi abanyakuri kandi turi incuti nyancuti z’Imana. Tugomba kwirinda gukinisha Agakiza cyangwa kukagira Agakingirizo ko guhaza ibyipfuzo byacu. Ubutaha tuzakomeza kino kiganiro kuko hari izindi conditions Imana idusaba tutabashije kuganiraho uno munsi.  
AGAKIZA SI IGIKINISHO  
Uwiteka Imana yacu aravuze ati:  
“ Kwakira Yesu no kumugumana bisaba maturité , kuba ukuze mu bitekerezo. Ntimugahatire abantu kunyakira. Ndarambiwe n’Abantu banyakira ntibampe icyo kunywa, ntibamvugishe. Babwire bamenye kwakira Yesu icyaricyo. Ntabwo ndi mode, ntabwo ndi passade                                     ( Agakingirizo ), ntabwo ndi umukino. Babwire ko kubera bo, uburakari bwanjye bwabaye bwinshi. Mugire maturité mu kwizera no muri za décisions zanyu , mu ngamba mufata. ( 1 Yohana 2; 23-24, 28 -29 ) Mumenye aho mujya. Baragowe abantera umugongo bantesha umwanya wanjye. Hagowe mwebwe mwamenye hama mukigendera. ( 2 Ngoma 15; 2 ). Hagowe abo ngirira icyizere nkabaha ibiryo byanjye hama bakigendera. ( Matayo 12; 30 ) Ukwihangana kwanjye gufite iherezo. Hazagera aho bazatsitara kw’i buye ryanjye. Ndabemerera ibyiza by’isi n’ibitangaza ariko ntimubasha kubirindira. Jyewe nabarindiriye igihe kingana iki ?. (YAkobo 1; 12 ) Ndananiwe no kubigisha urukundo hama mwebwe mukicana. (1 Yohana 4 ; 7-21) , (1 Yohana 2 ; 9-10)        ( 1 Abakorinto 13; 1-13 ), (Luka 6; 27-38  ), (1 Yohana 3; 15-18),  (Matayo 25; 31-46 ) ( Matayo, 10;42 ). (2 Timoteyo 3; 1-5)  Mwishakira inyungu ubwanyu kandi ari jye nyungu y’iyi si. Ndananiwe, ndananiwe no kubarindira. Ni iki ntakoze ko mutanyemera ?. Sinabakuye mu byobo ?, sinakijije abaturanyi banyu, sinagaburiye abana banyu ?. Nimwisubireho ndabinginze, nimwisubireho. Hazaza umwanya ntazaba nkivuga, nzakora gusa. Ndabakunda cyane, nabahaye byose, n’ubu ndabaha. Kandi ndababarira, ariko mbabarira abansaba imbabazi.  ( Yesaya 1; 16-19 )

Nimwisubireho ubu nyene, abanyumva nimusubire mu nzira yanjye, mwongere kumpa ubuzima bwanyu. Mutuma ntakaza ubushobozi kubera ibyaha byanyu. Mwuzuza umutima wanjye umubabaro kubera ububeshi bwanyu. Nimwihane mungarukeho ntimupfane ibyaha ngo murimbuke. Ab’intege nke bagiye gutaha, intwarane zigiye kwambuka. ( Matayo 11 ; 12 ). Kandi, ikimbabaje by’indengakamere, n-uko hariho abagiye gutaha batariho ikimenyetso cyanjye. Abo, ntibazabona mu maso hanjye. ( Yohana 3; 1-7 ),( Abaroma 8; 1-17)  Ubu, ni igihe cyo kwambara imbaraga. Abanyegereye bagiye kwambara imbaraga. Si ndi umubeshi, ndi Imana ishobora byose. Ndatabara.  Ariko, ntabara abari kumwe najye.  ( Yeremiya 33; 2-3 )  Abanyumvira, ngiye kubahagurutsa bakorane nanjye, ariko abiyobora ngiye kubicarika. Ni igihe cyanjye cyo gukorana n’abanjye. Ni igihe gikomeye. ( Yesaya, 66 ; 17-19 ), 

 Naho bikomeye guryo, ngiye gusuka Agakiza mw’isi.  Ariko , hariho nanone abagiye kwinangira imitima.  Mukomeze mubwire  abantu gukiranuka no kuva mu byaha. (Abaroma 12),  (1 Yohana 3 ; 1-10 ) . Abakiranutsi bagiye kugubwa neza n’ayo abanyabyaha, bagiye kurimburwa n’inkota y’Uwiteka. Ibihembo by’abakiranutsi birurutse, n’inkoni y’abanyabyaha irabanguye. Iki, ni igihe cyo guhemba no guhana( 2 Gutegeka 11; 26-28 ). Ni icyo  gutwikurura ibyari bitwikiriwe.  Kandi, ni jye wihagurukiye. Naboherereje abahanuzi murabica, mboherereza Umwana Wanjye ntimwamwemera. Ndarambiwe no gukina n’abanyabyaha. Ntacyo ntabakoreye, none ibihembo mumpemba ni ukunyimura, ni ukunta.  Yakobo ( 4; 7-9), (1 Petero 4; 17-19 ). 

Urugamba ruragabwe, ariko ni jye wo kurugwana. Ni jye wo gutabara no guhana.( Estelle 3). Satani yahagurukiye kwica abayuda bafite umutima nk’uwo nshaka. ( Daniyeli 8; 23-25 ). 

Ikimbabaza kindi gikabije n’uko bambeshera ngo nazanwe no kubaha iby’isi kandi nazanwe no kubaha iby’ijuru. Ntabwo amamodoka, amazu, amadege aribyo nabasezeranije, nabahaye ijuru. Ni ryo ryonyene ritegerezwa kubahaza. Ariko mwebwe, mwama mufite inzara y’iby’isi. Nta nzara y’ijuru mugira.  ( 1 Yohana 2; 25-27 ),  ( Abafilipi 3; 18-19), ( Matayo 6; 31-34),  Matayo 13; 44-51) .

 Turagushimiye Mana ku bw’imbabazi n’urukundo udukunda, byatumye wicisha bugufi, ukaza kuvugana n’ubwoko bwawe. Amen

